
【007】何故言「自得度已，當復度眾生」？

（一）《十住毘婆沙論》卷1，大正26，24b3~20：

發願：「我得自度已，當復度眾生」者，一切諸法，願為其本，離願則不成，是故發願。
問曰：何故不言我當度眾生，而言自得度已當度眾生？
答曰：自未得度，不能度彼。如人自沒淤泥，何能拯拔餘人？又如為水所[漂*寸]，不能濟溺。是故說我度已當度彼。如說：

　　   

若人自度畏，能度歸依者，自未度疑悔，何能度所歸？

　　   

若人自不善，不能令人善，若不自寂滅，安能令人寂？

是故先自善寂而後化人。又如法句偈說： 

　　   

若能自安身，在於善處者，然後安餘人，自同於所利。

凡物皆先自利後能利人，何以故？如說： 

　　   

若自成己利，乃能利於彼，自捨欲利他，失利後憂悔！

是故說自度已，當度眾生。
（二）《十住毘婆沙論》卷14，大正26，98b29~ c14：

若生善處，若生惡處，皆屬十善、十不善道。 
我知是世間諸業因緣，有、無有定主；是故我應先自行十善道，然後令諸眾生亦住十善道。

問曰：何以故，要先自住十善道，後乃令他住耶？

答曰：行於惡業者，令他善不易，自不行善故，他則不信受。

若惡人自不行善，欲令他行善者，則為甚難。何以故？是人自不行善，他人不信受其語。如偈說：

　　

若人自不善，不能令他善；若自不寂滅，不能令他寂。

　　

以是故汝當，先自行善寂，然後教他人，令行善寂滅。

是菩薩當如是行善法 。
（三）《大方等大集經》，大正13，27c2：

能自利益名為根，自利利他名為業。

（四）《寶積經講記》（p.152）

菩薩雖以利他為重，而實是自利利他相成的。如修廣大正行，都是與眾生有利益的。而現在要說的方便教化，又都是從自己的修集得來。怎樣自利，就怎樣利他，所以菩薩是在利他為先的原則下，去從事自利利他，上求下化的工作。
（五）《寶積經講記》（p.269）
菩薩的修學佛法，是為了眾生。要利益眾生，就必須自己修治悟入。所以菩薩是為了利他而自利，從利他中完成自利。如專為了自己這樣那樣，就不是菩薩風格，而是聲聞了。

（六）《我之宗教觀》（p.62~65）
修身為本的大道，可以略分為二階。我們的身心是不清淨的：思想有錯誤，行為多有不妥當。由於自己的身心不淨，所作都成為生死邊事；煩惱與不淨業，招感了種種苦果。所以學佛應先將自己的身心轉變過來，使成為清淨的，超過一般的；這叫自利，也叫「般若道」。因為凡夫都是情識衝動的，缺乏正智，以致一切是顛倒雜染。這非要有般若（智慧），才能轉化身心：這是第一階。利他為第二階，也叫「方便道」。自己學習成就，才可以利人。如自己還墮在水裡，不會浮水，這怎麼能救別人呢？至少要學會游泳的本領才得。依大乘的真義來說，菩薩是應該先利人的，也就是利他為先，從利他中去完成自利。所以說：「自未得度先度他，菩薩以是初發心」
。可見成就自利的般若道，決非專顧自己，而是在力量未充分時，隨緣利他而著重自利。等到真得自利，那就專重利他了。佛法依此自利利他的先後程序，分為二階。儒家的大學過程，也是一樣。修身為本，這要從致知，誠意，正心中去完成，就是完成自己的初階。雖然，「己欲立而立人，己欲達而達人」
，時刻不忘仁民愛物；而修學過程，非先完成修身不可。能修身，然後能齊家治國平天下：這是第二階。這樣，為學以修身為本；要成賢成聖，必先從修己做起，儒、佛大致相合。佛法是，完成自利的，可以廣度眾生，莊嚴國土。儒者說：修其身，而後能齊家治國，明明德於天下。

    大道平等不二，但在人修學起來，就有不同的風格。依佛法說，眾生的根性，千差萬別，所以應機說法，也就有不同。有的一心一意，先要修治己身。急急的成就己利，做到身心清淨，自由自在。這是以修身為本的，專重修身的。依儒學說，當然是大人之學了。但佛法稱他是小乘，即使他終歸於大乘，而現階段，到底還不能與佛的本懷相契合。另一類，為了利益眾生而發心，自利利他，這稱為大乘。大乘也有二類：一、智增上的，雖念念不忘眾生，卻著重於智慧的體證。二、悲增上的，著重於慈悲益物。這二類，都是發心學佛，以自利利他為宗，只是初學時著重不同而已。

    大乘學的自利利他，可說是窮深極廣！說修身，要把從我見而來的生死，徹底掀翻，了生死，得解脫。儒家的修身，意趣相近而深度不夠。至於大乘的利他，論對象，不只是人類，而遍為一切眾生。論時間，不但是現在，而盡未來際。論空間，遍為一切世界，不捨棄一個眾生，而儒家呢，著重於人類，拘限於現在，局促於這個小天地。儒者不大注意到這種深度與廣度的差別，反而以小乘的專重修身為佛法，這是不對的。如儒學，不能以小人儒來代表；那佛法，也當然要以大乘學為正宗了！或者見到大乘的智增上者，就評為自私，不肯為人。不知道在修學的過程中，自修其身是必要的。如儒者，儘管「欲明明德於天下」
；「己欲立而立人，己欲達而達人」，到底非先從修身做起不可。而且，在行不通的時候，也只能退到「獨善其身」的立場。像孔子那樣的熱心政治，努力教育，以天下為己任；但在「道不行」的時候，也會想到「乘桴浮於海」
，「欲居九夷」
。這可見，或是個性不同，或是環境所限，佛法與儒家，都有此暫且著重於自修其身的人。佛法應機設教，所以老實揭示這先自利與先利他的二類。……利他必以修身為本；真的要徹底的修身克己一番，應有這自利的階段。

（七）《學佛三要》（p.145~154）
淨化身心，擴展德性，從徹悟中得自利的解脫自在，本為佛弟子的共同目標。聲聞道與菩薩道的差別，只在重於自利；或者重於利他，從利他中完成自利。聲聞不是不能利他的，也還是住持佛法，利樂人天，度脫眾生，不過重於解脫的己利。在未得解脫以前，厭離心太深，不大修利他的功德。證悟以後，也不過隨緣行化而已。而菩薩，在解脫自利以前，著重於慈悲的利他。所以說：「未能自度先度人，菩薩於此初發心」。證悟以後，更是救濟度脫無量眾生。所以聲聞乘的主機，是重智證的；菩薩乘的主機，是重悲濟的。
    …菩薩在三大阿僧祇劫中，或作國王、王子，或作宰官，或作外道，或作農工商賈，醫生，船師；或在異類中行，為鳥為獸。菩薩不惜財物，不惜身命，為了利益眾生而施捨。…這樣的慈悲利他，都在證悟解脫以前，誰說非自利不能利他！等到修行成熟，菩提樹下一念相應妙慧，圓成無上正等正覺。這樣的頓悟成佛，從三大阿僧祇劫的慈悲利他中得來。菩薩與聲聞的顯著不同，就是一向在生死中，不求自利解脫，而著重於慈悲利他。
    …未證悟前，菩薩還是慈悲利物，決無一心一意趣求解脫自利的。所以據菩薩行的本義來說，質疑者的疑難，完全出於誤解，根本不成問題。觀音菩薩等尋聲救苦，是大地菩薩事，然並非人間的初學菩薩行者，不要實踐慈悲利物的行為。

    ……
    大乘佛教的修學者──菩薩，如沒有證悟，還不能解脫自在，他怎麼能長期的在生死中修行？不怕失敗嗎？能自己作得主而不像一般凡夫的墮入惡道，或生長壽天嗎？自己不能浮水，怎能在水中救人？難道不怕自己沈沒嗎？……

    在水中救人，是不能離水上岸的。要學會浮水，也非在水中學習不可。菩薩要長在生死中修菩薩行，自然要在生死中學習，要有一套長在生死，而能普利眾生的本領。但這非依賴佛力可成；也非自己先做到了生脫死，解脫自在，因為這是要墮入小乘深坑的。菩薩這套長在生死而能廣利眾生的本領，除「堅定信願」，「長養慈悲」而外，主要的是「勝解空性」。觀一切法如幻如化，了無自性，得二諦無礙的正見，是最主要的一著。所以經上說：「若有於世間，正見增上者，雖歷百千生，終不墮惡趣」
。……在生死中浮沈，因信願，慈悲，特別是空勝解力，能逐漸的調伏煩惱，能做到煩惱雖小小現起而不會闖大亂子。不斷煩惱，也不致作出重大惡業。時時以眾生的苦痛為苦痛，眾生的利樂為利樂；我見一天天的薄劣，慈悲一天天的深厚，怕什麼墮落？唯有專為自己打算的，才隨時有墮落的憂慮。發願在生死中，常得見佛，常得聞法，「世世常行菩薩道」，這是初期大乘的共義，中觀與瑜伽宗的共義。釋尊在經中說：「我往昔中多住空故，證得阿耨多羅三藐三菩提」。…這種空性勝解，或稱「真空見」，要從聞思而進向修習，以信願、慈悲來助成。時常記著：「今是學時，非是證時」
（悲願不足而證空，就會墮入小乘）。這才能長在生死中，忍受生死的苦難，眾生的種種迫害，而不退菩提心。菩薩以「布施」「愛語」「利行」「同事」──四攝法廣利一切眾生。自己還沒有解脫，卻能廣行慈悲濟物的難行苦行。雖然這不是人人所能的，然而菩薩的正常道，卻確實如此。

……

    我們必須認清：名符其實的菩薩，是偉大的！最偉大處，就在他能不為自己著想，以利他為自利。……有信願，慈悲，空性勝解，正好在生死海中鍛鍊身手，從頭出頭沒中自利利人。一般能於菩薩行而隨喜的，景仰的，學習的，都是種植菩提種子，都是人中賢哲，世間的上士。有積極利他，為法為人的大心凡夫，即使是「敗壞菩薩」，也比自了漢強得多！…漸學漸深，從人間正行而階梯佛乘，這才是菩薩的中道正行。真能存菩薩的心胸，有菩薩的風格，理解菩薩利他的真精神，那裡會如喪考妣的急求己利？

【008】何謂「必定聚」？凡初發菩薩心者，皆入必定聚嗎？

（一）《十住毘婆沙論》卷1，大正26，24c2~14：
為得如是佛十力故，大心發願，即入必定聚。

問曰：凡初發心，皆有如是相耶？

答曰：或有人說：「初發心便有如是相」。而實不爾！何以故？是事應分別，不應定答。所以者何？一切菩薩初發心時，不應悉入於必定。

或有：初發心時，即入必定
。

或有：漸修功德，如釋迦牟尼佛--初發心時，不入必定；後修集功德，值燃燈佛，得入必定。

是故汝說：「一切菩薩初發心，便入必定」，是為邪論。

問曰：若是邪論者，何故汝說「以是心，入必定」？

答曰：有菩薩初發心，即入必定。以是心，能得初地。因是人故，說：「初發心入必定中」。

（二）《摩訶般若波羅蜜經》卷4〈金剛品〉
，大正8，243b14~19：
佛告須菩提：必定眾者，性地人，八人，須陀洹，斯陀含，阿那含，阿羅漢，辟支佛，初發心菩薩，乃至阿惟越致地菩薩。須菩提！是為必定眾，菩薩為上首。菩薩摩訶薩於是中生大心，不可壞如金剛，當為必定眾作上首。
（三）《摩訶般若波羅蜜經》卷26〈畢定品〉，大正8，409b14~c12：

須菩提白佛言：世尊！是菩薩摩訶薩為畢定？為不畢定？

佛告須菩提：菩薩摩訶薩畢定，非不畢定。

世尊！何處畢定？為聲聞道中？為辟支佛道中？為佛道中？

佛言：菩薩摩訶薩非聲聞、辟支佛道中畢定，是佛道中畢定。

須菩提白佛言：世尊！為初發意菩薩畢定？為最後身菩薩畢定？

佛言：初發意菩薩亦畢定，阿惟越致菩薩亦畢定，後身菩薩亦畢定。

世尊！畢定菩薩墮惡道中生不？

不也！須菩提！於汝意云何？若八人，若須陀洹、斯陀含，阿那含，阿羅漢，辟支佛生惡道中不？

不也！世尊！

如是，須菩提！菩薩摩訶薩，從初發意已來，布施、持戒、忍辱、精進、行禪定、修智慧，斷一切不善業；若墮惡道，若生長壽天，若不得修善法處，若生邊國，若生惡邪見家，無作見家；是中無佛名、無法名、無僧名，無有是處！須菩提！初發意菩薩，於阿耨多羅三藐三菩提，以深心行十不善道，無有是處！

世尊！若菩薩摩訶薩，有如是善根功德成就，如佛自說本生受不善果報，是時，善根為何所在？

佛告須菩提：菩薩摩訶薩，為利益眾生故，隨而受身，以是身利益眾生。

須菩提！菩薩摩訶薩作畜生時，有是方便力，若怨賊欲來殺害，以是無上忍辱，無上慈悲心捨身，不惱惡賊；汝諸聲聞、辟支佛，無有是力。以是故，須菩提！當知菩薩摩訶薩，欲具足大慈心，為憐愍利益眾生故，受畜生身。

（四）《大智度論》卷93，大正25，713b15~714a25：
問曰：上阿鞞跋致品中說：如是相是阿鞞跋致，如是相非阿鞞跋致。阿鞞跋致即是畢定，須菩提今何以更問？

答曰：是般若波羅蜜有種種門，有種種道。阿鞞跋致是一門中說；今問畢定，更問異門。

復次，佛心中一切眾生一切法皆畢定，人以智不及故，名為不畢定。佛知雖無量阿僧祇劫積大功德，必退作小乘者；亦知微細昆虫雖未有善心，過爾所劫發心，後當作佛。定知一切法皆如是，從是因，得是果，是故名佛一切法中無礙，以畢定知故。

復次，須菩提聞法華經中說：於佛所作少功德，乃至戲笑一稱南無佛，漸漸必當作佛。又聞阿鞞跋致品中有退、不退；又復聞聲聞人皆當作佛；若爾者不應有退。如法華經中說畢定，餘經說有退、有不退，是故今問為畢定，為不畢定。如是等種種因緣故，問定不定。

佛答：菩薩是畢定。

須菩提心以入涅槃為畢定，是故問為何道中畢定？

佛答：非畢定二乘，但於大乘中畢定。

求佛道者，有上、中、下，是故問：為初發意？為阿鞞跋致？為最後身畢定？

須菩提意謂為：阿鞞跋致已上，畢定住佛道中故。

佛答：三種菩薩皆畢定，畢定者必當作佛。
問曰：如上品中說，佛以佛眼見十方菩薩，求佛如恒河沙，得阿鞞跋致者，若一若二，今何以言三種菩薩盡皆畢定？

答曰：我先已說，般若甚深有無量門，有說諸菩薩退而不畢定，有處說菩薩畢定不退。如阿鞞跋致品中，須菩提問佛：菩薩退者，於何處退？為從色，為從受、想、行、識，乃至十八不共法？

畢竟空故，諸法皆不退；此中佛何以更說不退？

問曰：是二義何者是實？

答曰：二事皆實，佛口所說無不實者。如佛或說諸法空無所有，或說布施、持戒等是有。為初發心者說諸法有；為久學人著善法者，說諸法空無所有。懈怠於阿耨多羅三藐三菩提不牢固者，如是人應從聲聞道得度而不求聲聞，久於生死中受苦，是故說發心如恒河沙，得阿鞞跋致者若一若二。眾生聞是已，能堪受眾苦者，畢定阿耨多羅三藐三菩提；若不能者，取聲聞、辟支佛道。有人堪任得佛而大悲心薄，自愛身重；此人聞佛難得，多有退者。作是念：我或不能得佛，不如早取涅槃，何用世世受勤苦為！為是人故，說一切菩薩乃至初發心皆畢定，如法華經中說。

問曰：若菩薩皆畢定，佛何以故種種呵二乘，不聽菩薩取二乘證？

答曰：求佛道者應遍知法性，是人畏老、病、死故，於法性少分取證，便自止息，捨佛道不度眾生，諸佛菩薩之所呵責：汝欲捨去，會不得離，得阿羅漢證時，不求諸菩薩深三昧！又不廣化眾生，是則迂迴，於佛道稽留。

問曰：阿羅漢先世因緣所受身必應當滅，住在何處而具足佛道？

答曰：得阿羅漢時，三界諸漏因緣盡，更不復生三界。有淨佛土，出於三界，乃至無煩惱之名，於是國土佛所，聞法華經具足佛道。如法華經說：有羅漢，若不聞法華經，自謂得滅度，我於餘國為說是事，汝皆當作佛。

問曰：若阿羅漢往淨佛國土，受法性身，如是應得疾作佛，何以言迂迴稽留？

答曰：是人著小乘因緣，捨眾生，捨佛道，又復虛言得道。以是因緣故，雖不受生死苦惱，於菩薩根鈍，不能疾成佛道，不如直往菩薩。

復次，佛法於五不可思議中最第一，今言漏盡阿羅漢還作佛，唯佛能知，論議者正可論，其事不能測知，是故不應戲論；若求得佛時，乃能了知，餘人可信而不可知。

（五）《初期大乘佛教之起源與開展》，（pp.1095~1097）：
《華嚴》〈十住品〉以後，〈梵行品〉（第十六）說：初發心時，便成正覺。
〈初發心功德品〉（第十七）說：「應知此（初發心）人，即與三世諸佛同等，即與三世諸佛如來境界平等，即與三世諸佛如來功德平等，得如來一身無量身究竟平等真實智慧。纔發心時，……即能於一切世界中示現成佛，即能令一切眾生皆得歡喜，即能入一切法界性，即能持一切佛種性，即能得一切佛智慧光明。」
這樣的初發心菩薩，至少是歡喜地菩薩那樣的發心！《華嚴經》最後集成，顯然是以〈十地品〉那樣的菩薩為準繩的。在「般若法門」方面，「上品般若」是以「般若十地」為歡喜等十地的。龍樹NAgArjuna為〈十地品〉造論，名《十住毘婆沙論》，也有這樣的意思，但解說不同，如《十住毘婆沙論》卷一（大正二六‧二四下）說：
為得是佛十力故，大心發願，即入必定聚。問曰：凡初發心皆有如是相耶？答曰：或有人說，初發心便有如是相，而實不爾。何以故？是事應分別，不應定答。所以者何？一切菩薩初發心時，不應悉入於必定。或有初發心時，即入必定；或有漸修功德，如釋迦牟尼佛，初發心時不入必定，後修集功德值燃燈佛，得入必定。是故汝說一切菩薩初發心便入必定，是為邪論。

    依龍樹的意思，菩薩根性不同，不是一致的。有的菩薩，初發心住地不得證入，要到第七住地，才得無生法忍。有的初發心，就得無生忍，那是頓超入第七住地了。龍樹的解釋，是依《般若經》的，如《摩訶般若波羅蜜經》卷二（大正八‧二二六上）說：    

有菩薩摩訶薩，初發意時，行六波羅蜜，上菩薩位，得阿惟越致地。舍利弗！有菩薩摩訶薩，初發意時，便得阿耨多羅三藐三菩提，轉法輪；與無量阿僧祇眾生作益厚已，入無餘涅槃。……舍利弗！有菩薩摩訶薩，初發意時，與般若波羅蜜相應，與無數百千億菩薩，從一佛國至一佛國，為淨佛國土故。

    《大智度論》解說為：這三類菩薩，都是利根。《論》中舉乘羊、乘馬、乘神通，以說明根性不同，成佛的遲速不同。
羊乘、象乘、神通乘──日月神通乘、聲聞神通乘、如來神通乘──五類菩薩成佛的遲速不同，出於《入定不定印經》
。龍樹是這樣的，會通了「般若十地」與「華嚴十地」間的差別。
【009】菩薩初發心相為何？

（一）《十住毘婆沙論》卷1，大正26，24c14~25a1~16
問曰：是菩薩初心，釋迦牟尼佛初發心。是心云何？

答曰：1、是心不雜一切煩惱。2、是心相續，不貪異乘。3、是心堅牢，一切外道無能勝者。4、是心一切眾魔不能破壞。5、是心為常，能集善根。6、是心能知有為無常。7、是心無動，能攝佛法。8、是心無覆，離諸邪行。9、是心安住；不可動故。10、是心無比；無相違故。11、是心如金剛
；通達諸法故。12、是心不盡；集無盡福德故。13、是心平等；等一切眾生故。14、是心無高下；無差別故。15、是心清淨；性無垢故。16、是心離垢；慧炤明故。17、是心無垢；不捨深心故。18、是心為廣；慈如虛空故。19、是心為大；受一切眾生故。20、是心無閡；至無障智故。21、是心遍到；不斷大悲故。22、是心不斷；能正迴向故。23、是心眾所趣向；智者所讚故。 24、是心可觀；小乘瞻仰故。25、是心難見；一切眾生不能睹故。26、是心難破；能善入佛法故。27、是心為住；一切樂具所住處故。28、是心莊嚴；福德資用故。29、是心選擇；智慧資用故。30、是心淳厚；以布施為資用故。31、是心大願；持戒資用故。32、是心難沮；忍辱資用故。33、是心難勝；精進資用故。34、是心寂滅；禪定資用故。35、是心無惱害；慧資用故。36、是心無瞋閡；慈心深故。37、是心根深；悲心厚故。38、是心悅樂；喜心厚故。39、是心苦樂不動；捨心厚故。40、是心護念；諸佛神力故。41、是心相續；三寶不斷故。

如是等無量功德莊嚴初必定心，如〈無盡意品〉
中廣說。

(1)是心不雜一切煩惱者：見諦、思惟所斷二百九十四煩惱
，不與心和合故，名為不雜。

(2)是心相續，不貪異乘者：從初心相續來，不貪聲聞、辟支佛乘，但為阿耨多羅三藐三菩提故。名為相續，不貪異乘。

…如是等四十句論，應如是知。

（二）《阿差末菩薩經》
卷1，大正13，586b29~587a19：
阿差末言：本發意時亦不可盡，所以者何？1悉遍諸欲、婬、怒、癡、醉，而無所縛。所以者何？2不與羅漢及緣覺乘而俱同塵故。3發心已來，堅固其志，不可轉移，所以者何？不為邪業之所迷誤。4一切眾魔不能壞意。5有是心者，其諸功德悉為成辦。6遊于無常，而獨總攬眾之元首，所以者何？有計常者，則生死業，所以特尊解道有常，名曰為尊，出無常故。7從發心來，其心坦然無所縛著，所以者何？不離諸佛功德業故。8所修事業無能得短，所以然者，一切眾惡悉盡索故。9其心永安，不可動故。10其心無侶，所以然者，希有逮故。11心如金剛，所以然者，皆知一切諸法之故。12所不可盡，苞裹諸法道慧之故。13從發心來，強若金剛，等眾生故。14其心質直而無諛諂，故號曰正，而無偏頗。15從發心來，常懷鮮明，所以然者，本清淨故。16以去眾垢，悉消諸冥，其慧顯曜，窈隱皆明。17從發心來，沐浴眾穢，所以然者，其信甚固，無所捨故。18發心甚大無有邊崖，所以然者，心若虛空。19發心曠然，所以然者，含受眾生，當因度故。20發心無盡，所以然者，其慧玄曠，無所罣礙。21從初發心無所不入，所以然者，大慈無極，亦無盡故。22其發心行無能斷者，所以然者，功德願故。23發心甚安極可愛敬，所以然者，為諸眾生所喜樂故。24發心特尊，與眾超異，所以然者，一切外學、聲聞、緣覺之所奉故
。25其所發心無能知意，所以然者，非諸凡俗之所及逮，猶如農夫不能達知聖王之事。26發種類心，所以然者，各各從其本種之業，皆獲其果，一切諸法常存在故。27從初發心以為道本，所以然者，由是所致，得大安故。28發心已來而自莊嚴，所以然者，成功勳故。29發心已來與眾殊別，所以然者，達聖慧故。30發心已來甚為微妙，所以然者，用廣布施，普及眾生。31發心已來建立至願，所以然者，具足戒禁。32其發心已來而無等侶，所以然者，無所不忍。33其發心來無能抑制，所以然者，用精進行，無懈廢故。34其發心來無所慕樂，所以然者，寂度無極，致定意故。35其發心來無所歸趣，因其曉了智度無極。36其發心來永無所住，所以然者，用無極慈故。37其發心來根株堅強，所以然者，用行悲哀故。38其發心來常懷悅豫，所以然者，於諸眾生懷等心故。39其發心來，雖遇苦樂，不以為動，所以然者，護一切故。40其發心來，為諸如來所見將養，所以然者，用順十方諸佛教故。41其發心來，欲度一切五趣眾難，所以然者，興隆導化。42其發心來，不捨三寶，無所違廢，所以然者，將順佛戒，成聖眾故。

（三）《大方等大集經》
卷27〈無盡意菩薩品〉，大正13，187a29~b24
無盡意言：唯！舍利弗！初發無上菩提心時已不可盡，所以者何？

1.發菩提心；不離
煩惱故。2.發心相續；不悕
餘乘故。3.發心堅固；不參外論故。4.發心不壞；魔不沮故。5.發心恒順；善根增長故。6.發心至
常；有為法無常故。7.發心不動；一切諸佛安慰護助故。8.發心勝妙；離衰損故。9.發心安止；不戲論故。10.發心無喻；無相似故。11.發心金剛；壞諸法故。12.發心無盡；無量功德悉成就故。13.發心平等；利眾生故。14.發心普覆；無別異故。15.發心鮮明；性常淨故。16.發心無垢；智慧明了故。17.發心善解；不離畢竟故。18.發心廣快；慈如虛空故。19.發心曠大；悉能容受諸眾生故。20.發心無礙；智慧通達故。21.發心遍至；大悲不斷故。22.發心不斷；善解立願故。23.發心為歸；諸佛所讚故。24.發心殊勝；二乘宗仰故。25.發心深遠；一切眾生所不知故。26.發心不敗；不破佛法故。27.發心安隱；善與眾生諸快樂故。28.發心莊嚴；一切功德悉成就故。29.發心善察；智慧成就故。30.發心增長；隨意施與故。31.發心如願；戒清淨故。32.發菩提心，普及怨親；具忍辱故。33.發心難壞；具精進故。34.發心寂滅；具禪定故。35.發心無毀；具智慧故。36.發心無願；增長大慈故。37.發菩提心，住根堅牢；增長大悲故。38.發心和悅；增長大喜故。39.發心不動；增長大捨故。40.發心任；重諸佛所受故。41.發心不絕；三寶不斷故。 
	經名

心相
順序
	《十住毘婆沙論》卷1 〈入初地品〉，大正26，24c14~25a1~16)
	《大方等大集經》卷27〈無盡意菩薩品〉，大正13，187a29~b24)
	《阿差末菩薩經》卷1，大正13，586b29~587a19

	1
	是心不雜一切煩惱。
	發菩提心，不離煩惱故。
	悉遍諸欲婬怒癡醉而無所縛，所以者何？ 

	2
	是心相續，不貪異乘。
	發心相續；不悕餘乘故。
	不與羅漢及緣覺乘而俱同塵故。

	3
	是心堅牢，一切外道無能勝者。
	發心堅固；不參外論故。
	發心已來堅固其志不可轉移，所以者何？不為邪業之所迷誤。

	4
	是心一切眾魔不能破壞。
	發心不壞；魔不沮故。
	一切眾魔不能壞意。

	5
	是心為常，能集善根。
	發心恒順；善根增長故。
	有是心者，其諸功德悉為成辦。

	6
	是心能知有為無常。
	發心至常；有為法無常故。
	遊于無常，而獨總攬眾之元首，所以者何？有計常者則生死業。所以特尊解道有常，名曰為尊，出無常故。

	7
	是心無動，能攝佛法。
	發心不動；一切諸佛安慰護助故。
	從發心來，其心坦然無所縛著，所以者何？不離諸佛功德業故。

	8
	是心無覆，離諸邪行。
	發心勝妙；離衰損故。
	所修事業無能得短，所以然者，一切眾惡悉盡索故

	9
	是心安住；不可動故。
	發心安止；不戲論故。
	其心永安，不可動故。

	10
	是心無比；無相違故。
	發心無喻；無相似故。
	其心無侶，所以然者，希有逮故。

	11
	是心如金剛；通達諸法故。
	發心金剛；壞諸法故。
	心如金剛，所以然者，皆知一切諸法之故。 

	12
	是心不盡；集無盡福德故。
	發心無盡；無量功德悉成就故。
	所不可盡，苞裹諸法道慧之故。

	13
	是心平等；等一切眾生故。
	發心平等；利眾生故。
	從發心來，強若金剛，等眾生故。

	14
	是心無高下；無差別故。
	發心普覆；無別異故。
	其心質直而無諛諂，故號曰正，而無偏頗。

	15
	是心清淨；性無垢故。
	發心鮮明；性常淨故。
	從發心來常懷鮮明，所以然者，本清淨故。

	16
	是心離垢；慧炤明故。
	發心無垢；智慧明了故。
	以去眾垢，悉消諸冥，其慧顯曜，窈隱皆明。

	17
	是心無垢；不捨深心故。
	發心善解；不離畢竟故。
	從發心來，沐浴眾穢，所以然者，其信甚固無所捨故。

	18
	是心為廣；慈如虛空故。
	發心廣快；慈如虛空故。
	發心甚大，無有邊崖，所以然者，心若虛空。

	19
	是心為大；受一切眾生故。
	發心曠大；悉能容受諸眾生故。
	發心曠然，所以然者，含受眾生當因度故。

	20
	是心無閡；至無障智故。
	發心無礙；智慧通達故。
	發心無盡，所以然者，其慧玄曠，無所罣礙。

	21
	是心遍到；不斷大悲故。
	發心遍至；大悲不斷故。
	從初發心，無所不入，所以然者，大慈無極，亦無盡故。

	22
	是心不斷；能正迴向故。
	發心不斷；善解立願故。
	其發心行無能斷者，所以然者，功德願故。

	23
	是心眾所趣向；智者所讚故。
	發心為歸；諸佛所讚故。
	發心甚安，極可愛敬，所以然者，為諸眾生所喜樂故。

	24
	是心可觀；小乘瞻仰故。
	發心殊勝；二乘宗仰故。
	發心特尊，與眾超異，所以然者，一切外學、聲聞、緣覺之所奉故。

	25
	是心難見；一切眾生不能睹故。
	發心深遠；一切眾生所不知故。
	其所發心，無能知意，所以然者，非諸凡俗之所及逮，猶如農夫不能達知聖王之事。

	26
	是心難破；能善入佛法故。
	發心不敗；不破佛法故。
	發種類心，所以然者，各各從其本種之業，皆獲其果，一切諸法常存在故。

	27
	是心為住；一切樂具所住處故。
	發心安隱；善與眾生諸快樂故。
	從初發心，以為道本，所以然者，由是所致得大安故。

	28
	是心莊嚴；福德資用故。
	發心莊嚴；一切功德悉成就故。
	發心已來而自莊嚴，所以然者，成功勳故。

	29
	是心選擇；智慧資用故。
	發心善察；智慧成就故。
	發心已來與眾殊別，所以然者，達聖慧故。

	30
	是心淳厚；以布施為資用故。
	發心增長；隨意施與故。
	發心已來甚為微妙，所以然者，用廣布施普及眾生。

	31
	是心大願；持戒資用故。
	發心如願；戒清淨故。
	發心已來建立至願，所以然者，具足戒禁。

	32
	是心難沮；忍辱資用故。
	發菩提心普及怨親；具忍辱故。
	其發心已來而無等侶，所以然者，無所不忍。

	33
	是心難勝；精進資用故。
	發心難壞；具精進故。
	其發心來無能抑制，所以然者，用精進行無懈廢故。

	34
	是心寂滅；禪定資用故。
	發心寂滅；具禪定故。
	其發心來無所慕樂，所以然者，寂度無極致定意故。

	35
	是心無惱害；慧資用故。
	發心無毀；具智慧故。
	其發心來無所歸趣，因其曉了智度無極。

	36
	是心無瞋閡；慈心深故。
	發心無願；增長大慈故。
	其發心來永無所住，所以然者，用無極慈故。

	37
	是心根深；悲心厚故。
	發菩提心住根堅牢；增長大悲故。
	其發心來根株堅強，所以然者，用行悲哀故。

	38
	是心悅樂；喜心厚故。
	發心和悅；增長大喜故。
	其發心來常懷悅豫，所以然者，於諸眾生懷等心故。

	39
	是心苦樂不動；捨心厚故。
	發心不動；增長大捨故。
	其發心來，雖遇苦樂，不以為動，所以然者，護一切故。

	40
	是心護念；諸佛神力故。
	發心任重；諸佛所受故。
	其發心來，為諸如來所見將養，所以然者，用順十方諸佛教故。

	41
	是心相續；三寶不斷故。
	發心不絕；三寶不斷故。
	其發心來，欲度一切五趣眾難，所以然者，興隆導化。

	42
	
	
	其發心來，不捨三寶無所違廢，所以然者，將順佛戒成聖眾故。


【010】何謂「如來家」？

（一）《十住毘婆沙論》卷1，大正26，25a22~b13：

生如來家者：如來家則是佛家。如來者：「如」名為實。「來」名為至。至真實中故，名為如來。何等為真實？所謂：涅槃。不虛誑故，是名如實。如《經》
中說：「佛告比丘：第一聖諦無有虛誑；涅槃是也。

復次，「如」名不壞相，所謂諸法實相是。「來」名智慧。到實相中，通達其義故，名為如來。

復次，空無相無作名為如。諸佛來至三解脫門，亦令眾生到此門故，名為如來。

復次，如名四諦。以一切種見四諦，故名為如來。

復次，如名六波羅蜜，所謂：布施、持戒、忍辱、精進、禪定、智慧。以是六法來至佛地故，名為如來。

復次，諦、捨、滅、慧，四功德處，名為如來。以是四法來至佛地故，名為如來。

復次，一切佛法名為如。是如來至諸佛故，名為如來。

復次，一切菩薩地：喜、淨、明、炎、難勝、現前、深遠、不動、善慧、法雲，名為如。諸菩薩以是十地來至阿耨多羅三藐三菩提故，名為如來。又，以如實八聖道分來故，名為如來。

復次，權智二足來至佛故，名為如來。如去不還故，名為如來。

如來者, 所謂十方三世諸佛是。」

（二）《十住毘婆沙論》卷1，大正26，25b13~c8：

如來者，所謂十方三世諸佛是。是諸佛家名為如來家。今是菩薩行如來道，相續不斷故，名為生如來家。

又，是菩薩必成如來故，名為生如來家。譬如生轉輪聖王家，有轉輪聖王相，是人必作轉輪聖王；是菩薩亦如是--生如來家發是心故，必成如來，是名生如來家。

如來家者，有人言
：是四功德處，所謂諦、捨、滅、慧；諸如來從此中生故，名為如來家。

有人言：般若波羅蜜及方便，是如來家。如《助道經》
中說：

　  智度無極母　　善權方便父　 生故名為父　　養育故名母

一切世間以父母為家，是二似父母故，名之為家。

有人言：善、慧名諸佛家，從是二法出生諸佛，是二則是一切善法之根本。如《經》中說：「是二法俱行，能成正法。」善是父，慧是母。是二和合，名為諸佛家。如說：

　  菩薩善法父　　智慧以為母　 一切諸如來　　皆從是二生

有人言：般舟三昧及大悲，名諸佛家。從此二法生諸如來。此中般舟三昧為父，大悲為母。

復次般舟三昧是父，無生法忍是母。如《助菩提》
中說：

般舟三昧父　　大悲無生母　一切諸如來　　從是二法生
（三）《十住毘婆沙論》卷1，大正26，25c24~26a2：

如得初果者，如人得須陀洹道，善閉三惡道門，見法、入法、得法，住堅牢法不可傾動，究竟至涅槃。

斷見諦所斷法故，心大歡喜。設使睡眠嬾惰，不至二十九有
。如以一毛為百分，以一分毛分取大海水，若二三渧。

苦已滅者，如大海水，餘未滅者，如二三渧，心大歡喜。

菩薩如是得初地已，名生如來家。

（四）《大方廣佛華嚴經》卷34〈十地品〉，大正10，181a22~26：
菩薩始發如是心，即得超凡夫地，入菩薩位，生如來家。無能說其種族過失，離世間趣，入出世道，得菩薩法，住菩薩處。入三世平等，於如來種中，決定當得無上菩提，菩薩住如是法，名住菩薩歡喜地。 
（五）《菩薩地持經》大正30，941a10~15：
菩薩發心疾滿足一切種菩提具，菩薩利益眾生事，無上菩提一切行，一切佛事，過凡夫地，入菩薩位，生如來家，名為佛子。決定究竟無上菩提，得不壞淨生歡喜心。離非律儀貪恚等心，一切種利益眾生，一切種菩提具。
（六）《成佛之道》（p.392）

菩薩初證聖性，得到了從來未有的出世心，嘗到了從來未有的離繫樂，觀察如來所有的一切功德，自己都有分，能得能成，所以得到無比的歡喜。由於通達法空性，也不再有「不活畏，惡名畏，死畏，墮惡道畏，大眾威德畏」了。進入初地的，名為「生諸如來家」。如來是一切佛；菩薩以智度為母，方便為父，分證了佛法身。從此能荷擔佛的家業，紹隆佛種不斷，真是佛子，所以說生如來家。
【011】初地菩薩何故名為「歡喜地」?

（一）《十住毘婆沙論》卷1，大正26，25c18~26a10:

問曰：初地何故名為歡喜？

答曰：如得於初果　　究竟至涅槃　 菩薩得是地　　心常多歡喜

　    自然得增長　　諸佛如來種　 是故如此人　　得名賢善者
如得初果者：如人得須陀洹道，善閉三惡道門，見法、入法、得法。
〔究竟至涅槃〕：住堅牢法，不可傾動，究竟至涅槃。
〔心常多歡喜〕：斷見諦所斷法故，心大歡喜；設使睡眠、嬾惰，不至二十九有，如以一毛為百分，以一分毛分取大海水若二、三渧，苦已滅者如大海水，餘〔苦〕未滅者如二、三渧，心大歡喜。
〔總說〕菩薩如是得初地已，名生如來家。一切天、龍、夜叉、乾闥婆
、阿修羅、迦樓羅
、緊那羅
、摩睺羅伽
、天王、梵王、沙門、婆羅門，一切聲聞、辟支佛等，所共供養恭敬。何以故？是家無有過咎故。轉世間道，入出世間道。但樂敬佛，得四功德處，得六波羅蜜果報滋味。不斷諸佛種故，心大歡喜。是菩薩所有餘苦，如二、三水渧。雖百千億劫得阿耨多羅三藐三菩提---於無始生死苦，如二、三水渧；所可滅苦，如大海水。是故此地名為歡喜。
（二）《十住毘婆沙論》卷2，大正26，26b20~c13:

問曰：初歡喜地菩薩在此地中名「多歡喜」。為得諸功德故歡喜？為地法應歡喜？以何而歡喜？

答曰：常念於諸佛　　及諸佛大法　  必定希有行　　是故多歡喜

如是等歡喜因緣故，菩薩在初地中心多歡喜。

念諸佛者：念然燈等過去諸佛，阿彌陀等現在諸佛，彌勒等將來諸佛。常念如是諸佛世尊，如現在前，三界第一，無能勝者，是故多歡喜。

念諸佛大法者：略說諸佛四十不共法
。一、自在飛行隨意。二、自在變化無邊。三、自在所聞無礙。四、自在以無量種門知一切眾生心…如是等法，後當廣說
。

念必定諸菩薩者：若菩薩得阿耨多羅三藐三菩提記，入法位，得無生法忍，千萬億數魔之軍眾不能壞亂，得大悲心，成大人法。不惜身命，為得菩提，勤行精進。是念必定菩薩。

念希有行者：念必定菩薩第一希有行，令心歡喜。一切凡夫所不能及，一切聲聞、辟支佛所不能行---開示佛法無礙解脫及薩婆若智
。

又！念十地諸所行法，名為心多歡喜。

是故菩薩得入初地名為歡喜。
（三）《大方廣佛華嚴經》卷23〈十地品〉，大正9，544c24~545b9：

菩薩摩訶薩住歡喜地，多喜、多信、多清淨、多踊悅、多調柔、多堪受；不好鬥諍、不好惱亂眾生、不好瞋恨。諸佛子！諸菩薩住是歡喜地，念諸佛故，生歡喜心；念諸佛法故，生歡喜心；念諸菩薩摩訶薩故，生歡喜心；念諸菩薩所行故，生歡喜心；念諸波羅蜜清淨相故，生歡喜心；念諸菩薩與眾殊勝故，生歡喜心；念諸菩薩力不可壞故，生歡喜心；念諸如來教化法故，生歡喜心；念能為利益眾生故，生歡喜心；念一切佛、一切菩薩所入智慧方便門故，生歡喜心。

菩薩復作是念：「我轉離一切世間境界，生歡喜心；入一切佛平等中，生歡喜心；遠離凡夫地，生歡喜心；近智慧地，生歡喜心；斷一切惡道，生歡喜心；與一切眾生作依止，生歡喜心；近見一切諸佛，生歡喜心；生諸佛境界，生歡喜心；入一切諸菩薩數，生歡喜心；離一切恐怖，生歡喜心。」

所以者何？是菩薩得歡喜地，所有怖畏即皆遠離，所謂不活畏，惡名畏，死畏，墮惡道畏，大眾威德畏。離如是等一切諸畏，何以故？是菩薩離我相故，尚不貪身，況所用物？是故菩薩無不活畏。心不希望恭敬供養，我應供養眾生，供給所須，是故菩薩無惡名畏。遠離我見，無我相故，無有死畏。

又作是念：「我若死已，所生必見諸佛菩薩，是故無有墮惡道畏。我所志樂，無與等者，何況有勝？是故無有大眾威德畏。」

如是菩薩永離一切諸恐怖事。

諸佛子！是菩薩以大悲為首，於一切眾生，心無嫌恨，直心堅固，自然清淨，轉復勤修一切善根，所謂信心增上，多行淨心，解心清淨，多以信心分別，出生大悲，成就大慈，心不疲懈，以慚愧莊嚴，成就忍辱柔和，敬順諸佛教法，信重善知識，日夜常修一切善根，常愛樂法，求多聞無厭，如所聞法正念觀察，心不貪著，不求名聞，不求利養資生之物，常生寶心無有厭足，樂一切智地，欲得諸佛力無畏、不共法，求助諸波羅蜜法，離諸諂曲，如說能行，常行實語，不污諸佛家，不捨菩薩戒，生薩婆若，心不動如山王，不樂世間事，成就出世間善根，集善助菩提法無有厭足，常求勝中勝道，菩薩成就如是淨地法，名為安住歡喜地。

（四）《十地經論》卷2，大正26，135c21~136c29：

云何說多歡喜故，示名歡喜？以何歡喜？此地中菩薩歡喜，復以何念？初說十句後說二十句。

經曰：諸佛子！是菩薩住菩薩歡喜地中，成就多歡喜、多信敬、多愛念、多慶悅、多調柔、多踊躍、多堪受、多不壞他意、多不惱眾生、多不瞋恨。

論曰：歡喜者名為心喜、體喜、根喜。是歡喜有九種：一者敬歡喜，於三寶中恭敬故；如經：多信敬故。二者愛歡喜，樂觀真如法；如經：多愛念故。三者慶歡喜，自覺所證挍量勝；如經：多慶悅故。四者調柔歡喜，自身心遍益成就；如經：多調柔故。五者踊躍歡喜，自身心遍益增上滿足；如經：多踊躍故。六者堪受歡喜，自見至菩提近；如經：多堪受故。七者不壞歡喜，自心調伏論義解說時，心不擾動，如經：多不壞他意故。八者不惱歡喜，教化他，攝取眾生時，慈悲調柔；如經：多不惱眾生故。九者不瞋歡喜，見諸眾生不如說修行，威儀不正時，忍不瞋故；如經：多不瞋恨故。已說多歡喜。

次說以何念故歡喜成？是第二十句，第三十句說。是念有二種：一念當得；二念現得。

何者念當得？

經曰：諸佛子！菩薩住是歡喜地中，念諸佛故，生歡喜心；念諸佛法故，生歡喜心；念諸菩薩摩訶薩故，生歡喜心；念諸菩薩所行故，生歡喜心；念諸波羅蜜清淨相故，生歡喜心；念諸菩薩地挍量勝故，生歡喜心；念諸菩薩力不退故，生歡喜心；念諸如來教化法故，生歡喜心；念能利益眾生故，生歡喜心；念入一切如來智行故生歡喜心。
論曰：云何念？如佛所得，我亦當得。如是念，此念佛有九種：一者念佛法，如經：念諸佛法故，生歡喜心。二者念佛菩薩，如經：念諸菩薩摩訶薩故，生歡喜心。三者念佛行，如經：念諸菩薩所行故，生歡喜心。四者念佛淨，如經：念諸波羅蜜清淨相故，生歡喜心。五者念佛勝，如經：念諸菩薩地挍量勝故，生歡喜心。六者念佛不退，如經：念諸菩薩力不退故，生歡喜心。七者念佛教化，如經：念諸如來教化法故，生歡喜心。八者念佛利益，如經：念能利益眾生故，生歡喜心。九者念佛入，如經：念入一切如來智行故，生歡喜心。

於中，初二念共念佛，如佛所得，我亦當得故；念佛法，念諸佛法故。佛、佛法二故；念佛、菩薩二念，諸菩薩故；念佛行，念諸菩薩行故。如是次第，餘有六句：1念佛淨，念諸波羅蜜清淨相故；2念佛勝，念諸菩薩地挍量勝故；3念佛不退，念諸菩薩力不退故；4念佛教化，念諸如來教化法故；5念佛利益，念能利益眾生故；6念佛入，念入一切如來智行故。隨所顯彼菩薩行，以何顯如是諸念應知。

復何顯彼波羅蜜淨？顯云何？顯彼菩薩行地，挍量勝轉去故；地盡去故；於中餘者得教化法故；作利益眾生行不虛故；入如來地行故。是中念佛行者，亦總亦別。

已說念當得故生歡喜心，次說念現得故生歡喜心。
經曰：諸佛子！菩薩復作是念：「我轉離一切世間境界故，生歡喜心。近入如來所故，生歡喜心。遠離凡夫地故，生歡喜心。近到智慧地故，生歡喜心。斷一切惡道故，生歡喜心。與一切眾生作依止故，生歡喜心。近見一切諸佛故，生歡喜心。生諸佛境界故，生歡喜心。入一切菩薩真如法故，生歡喜心。我離一切怖畏毛豎等事故，生歡喜心。」

論曰：我轉離一切世間境界者，轉離一切凡夫取著事，此轉離有九種：一者入轉離；如經：近入如來所故生歡喜心。二者遠轉離；如經：遠離凡夫地故，生歡喜心。三者近至轉離，如經：近到智慧地故，生歡喜心。四者斷轉離；如經：斷一切惡道故，生歡喜心。五者依止轉離；如經：與一切眾生作依止故，生歡喜心。六者近見轉離；如經：近見一切諸佛故，生歡喜心。七者生轉離；如經：生諸佛境界故，生歡喜心。八者平等轉離；如經：入一切菩薩真如法故，生歡喜心。九者捨轉離；如經：我離一切怖畏毛豎等事故，生歡喜心。於中入轉離者，顯事不相似故；遠轉離、近至轉離者，示自身不相似故。餘有六句：斷轉離，依止轉離，近見轉離，生轉離，平等轉離，捨轉離。如是次第，行不相似故；迭相依止不相似故；他力不相似故；處不相似故；生業不相似故；成就不相似故；怖畏者不愛，疑慮憂想共心相應故。復身相差別，謂毛豎等事。

次說何者是怖畏？云何怖畏因？遠離此因無怖畏故。






� 《大般涅槃經》卷三十四〈迦葉菩薩品〉云：「自未得度先度他，是故我禮初發心。」 (大正12,590a22)


� 《論語》〈雍也篇〉云：「夫仁者，己欲立而立人，己欲達而達人。能近取誓，可謂仁之方也已。」


� 《大學》云：「古之欲明明德於天下者先治其國。」


� 《論語》〈公冶長篇〉云：「子曰：道不行，乘桴浮于海。」


� 《論語》〈子罕篇〉云：「子欲居九夷。或曰：『陋，如之何？』子曰：『君子居之，何陋之有！』」


� 《雜阿含經》 卷二十八云：「假使有世間，正見增上者，雖復百千生，終不墮惡趣。」 (大正2,204c11~12)


� 《摩訶般若波羅蜜經》卷十八〈不證品〉云：「佛告須菩提：若菩薩摩訶薩具足觀空，先作是願：我今不應空法作證，我今學時，非是證時。」(大正8,350a19~21)。另見《大智度論》卷七十六〈釋學空不證品〉 (大正25,592b4~6)。


� 《大寶積經．富樓那會》卷77 (大正11，439a )：「說是經時，無量眾生初發阿耨多羅三藐三菩提心，即入必定。」《摩訶般若波羅蜜經》卷4 (大正8，243b)：「初發心菩薩乃至阿惟越致地菩薩…是為必定眾菩薩。」


� 丹本云〈摩訶薩品〉


� 另見《大智度論》卷九十三 (大正25,712c20~713a17)。


� 另見《大智度論》卷九十三 (大正25,712c20~713a17)。


� 參見《妙法蓮華經》卷一 (大正9,7c1~7)。


� 《大方廣佛華嚴經》卷一七（大正10，89a1~2）。


� 《大方廣佛華嚴經》卷一七（大正10，91c14~24）。


� 《大智度論》卷三八（大正25，342c）。


� 《入定不定印經》，（大正15，706b以下）。


� 參見《摩訶般若波羅蜜經》卷四〈金剛品〉 (大正8, 243b19~244a16)


� 此四十一種初發心相與《大集經．無盡意菩薩品》(大正13，卷27，187b2~24 ) 所說大致相同，唯幾處稍有差異。


� 指一切煩惱、煩惱垢。《十住毘婆沙論》卷16 (大正26，108b28~c6)：「使所攝名為煩惱，纏所攝名為垢。使所攝煩惱者：貪、瞋、慢、無明、身見、邊見、見取、戒取、邪見、疑。是十根本，隨三界見諦、思惟所斷，分別故，名九十八使。非使所攝者：不信、無慚、無愧、諂曲、戲侮、堅執、懈怠、退沒、睡眠、佷戾、慳、嫉、憍、不忍、食不知足。亦以三界見諦、思惟所斷，分別故，有一百九十六纏垢。」九十八使加一百九十六纏垢，合為二百九十四煩惱。 


� 西晉．月氏國三藏竺法護譯。


� 故＝敬（宋，元，明，宮）。參見大正13，586d之註21。


� 北涼．天竺三藏曇無讖於姑臧譯。


� 離＝雜（宋，元，宮）。參見大正13，187d之註7。


� 悕＝希（宋，元，明，宮，麗本別刷）。參見大正13，187d之註8。


� 至＝經（宋，元，明，麗本別刷）。參見大正13，187d之註9。宮本作「於」。


�《中阿含經》卷8 (大正1，469a8~11)：「彼知是愛滅、苦滅聖諦。諸賢！過去時是愛滅、苦滅聖諦。未來、現在時是愛滅、苦滅聖諦，真諦不虛，不離於如，亦非顛倒，真諦審實。」


《大智度論》卷97 (大正25，735c1~2)：「般若波羅蜜真實聖法，無有虛誑。」


《轉法輪經憂波提舍》(大正26，357b2~3)：「如世尊說：諸比丘！第一聖諦不虛妄法，名為涅槃。」


� 《十住毘婆沙論》卷2 (大正26，29c14~16)說此是聲聞人言。


� 《助道經》即是《菩提資糧論》(龍樹菩薩造，隋．達磨笈多譯)本頌，並不是大乘經。其卷一 (大正32，529a10~11)有引經偈說：「智度以為母，方便為父者，以生及持故，說菩薩父母。」


� 《菩提資糧論》卷一 (大正32，519a24~25)：「般若波羅蜜，菩薩仁者母，善方便為父，慈悲以為女。」


� 《助菩提》亦是《菩提資糧論》。其卷一 (大正32，529a1~2) 云：「諸佛現前住，牢固三摩提，此為菩薩父，大悲忍為母。」


� 此是將二十五有中之--淨居阿那含有，以五淨居天各立一有，故說二十九有。「有」即有生死流轉的世界。欲界--地獄、餓鬼、畜生、阿修羅、人趣四洲及六欲天，計十四有。色界--四禪及初禪之大梵、四禪之無想、淨居各一有，計七有。四無色界各一有，計四有；總計二十五有。


�梵gandharva，意譯為食香、尋香主。又作尋香神、樂神、執樂天。唯以香氣為食。印度古神


話謂：乾闥婆奉侍帝釋天而為司奏雅樂之神。為佛教八部眾之第四。


�迦樓羅，梵garuDa。即金翅鳥。意譯食吐悲苦聲。為印度古代神話中，一種類似鷲鳥，性情


猛烈的神格化之巨鳥，曾為毘濕奴天之乘物。為佛教八部眾之第六。


�梵kiGnara。或稱歌神、歌樂神、音樂天。意譯作疑神、疑人、人非人。原為印度神話中之神，與乾闥婆同奉侍帝釋天，後被佛教吸收，為八部眾之第七。


�梵mahoraga。意譯作地龍、大蟒神(蛇)。為佛教八部眾之第八。天(deva)、龍(nAga)、夜叉(yakSa)、乾闥婆、阿修羅(asura)、迦樓羅、緊那羅、摩睺羅伽，即一般所說的天龍八部。


�《華嚴經》卷35 (大正10，181a29~b6)作：「念諸佛、念諸佛法、念諸菩薩、念諸菩薩行、念清淨諸波羅蜜、念諸菩薩地殊勝、念菩薩不可壞、念如來教化眾生、念能令眾生得利益、念入一切如來智方便。」十種因緣，菩薩生歡喜。又說(大正10，181b7~13)：「復作是念。我轉離一切世間境界、親近一切佛、遠離凡夫地、近智慧地、永斷一切惡趣、與一切眾生作依止處、見一切如來、生佛境界中、入一切菩薩平等性中、遠離一切怖畏毛豎等事，故生歡喜。」。另參見《十地經》卷一(大正10，538a29~b10)。


� 指佛所具足，不共凡夫與二乘之功德法。有部以佛之十力、四無所畏、三念住及佛之大悲，合稱為「十八不共佛法」。《十住毘婆沙論》卷十一 (大正26，83c2~3)另說到佛四十四不共法。《瑜伽師地論》卷四十九中說佛一百四十不共法。《摩訶般若波羅蜜經．廣乘品》卷五 (大正8，255c24~256a5)及《大智度論》卷二十六 (大正25，247b11~19)說到二種佛之十八不共法。《自在王菩薩經》卷二 (大正13，933a9~934b5)、《寶雨經》卷四 (大正16，301b25~c12) 說菩薩十八不共法。《寶雨經》卷五 (大正16，301c28~302a8) 說佛十八不共法。 


� 此中所說四十不共法，於《十住毘婆沙論》卷十〈四十不共法品〉中有解釋。


� 梵sarvajJa。即一切智。《大智度論》卷二十七（大正25，260b）：薩婆，秦言「一切」；若，秦言「智」。

